
 Астрономия табиий фанлар сирасига кирганлиги 

учун, уни ўқитишда ўқувчининг тасаввур қилиш 

қобилиятини ривожлантириш алоҳида аҳамият касб 

этади. 
KEY WORDS 

Астрономия фани ўқитишда 

қўлланиладиган дастурий-

педагогик воситалар 

имкониятлар. 

Буюк бобокалонимиз Абу Райҳон Беруний таълим беришда қуйидаги тўрт асосий 

қоидага қатъий риоя қилиш кераклигини таъкидлаган: 

- илму толибни зериктирмаслик; 

- берилаётган илмнинг тўғри бўлиши; 

- илм беришда атрофлича узвий ёдашиш, изчилликка ва мантиқийликка риоя қилиш; 

- янги билимларни қизиқарли, асосан, кўргазмали баён этиши ва ҳ.к. 

Бу қоидалар бугунги кундаги дидактик принципларга мос тушади. 

Бунда Беруний кўриб ўрганишга алоҳида қоида сифатида қараган Абу Али ибн 

Сино кўрсатмали ўқитишга зўр қизиқиш билан қараб, инсон дастлаб буюмнинг ташқи 

ҳоссасини ўрганса, ўша буюмни ва унинг тасвири кўриб чиқса, ўзи мустақил ҳолда 

билимларни ўзлаштира олади, деб ҳисоблаган. 

Чехиялик педагогика асосчиларидан бири Я. Коменский асосий дидактик 

принципни табиат билан уйғунлик принципи деб ҳисоблаган. Германиялик педагог 

А.В.Дистервег эса, дидактик принципларга махсус талабларнинг қўйилиши 

кераклигини кўрсатиб ўтган. Россиялик педагог К. Д. Ушинский қуйидаги тўрт 

дидактик принципни фанга киритган: 

- талабаларнинг онг – фаоллик принципи; 

- кўрсатмалилик принципи; 

- кетма-кетлилик принципи; 

- билимнинг мустаҳкамлик принципи. 

Бугунги кунда дидактик принциплар ҳар томонлама ўрганилиб, қуйидагича 

ишлаб чиқилган: 

- онглилик ва фаоллик принципи; 

- кўрсатмалилик принципи; 

- тизимлик ва кетма-кетлик принципи; 

- мустаҳкамлик принципи; 

- ишончлилик принципи; 

- илмийлик принципи; 

- назарияни амалиёт билан боғланиш принципи; 

- тарихийлик принципи; 

- изчиллик принципи; 

- инсонпарварлик принципи   

